
မယ်ဒီကဲ ကတ်ပြား
ဒီကတ်ပြားက ဩစတြေးလျားနိုင်ငံ Medicare Card ဖြစ်ပါတယ်။ ဩစတြေးလျားနိုင်ငံမှာ နေထိုင်ကြတဲ့ လူအများစုမှာ ဒီကတ်ပြားရှိကြပါတယ်။
ဘယ်သူမဆို ၁၅ နှစ် ဒါမှမဟုတ် သူ့အထက်ဆိုရင် ကိုယ်ပိုင် Medicare Card ကို ဆောင်နိုင်ပါတယ်။ အသက် ၁၅ နှစ်အောက် ကလေးတွေက သူတို့ရဲ့ မိဘ ကတ်ပြားစာရင်းထဲဝင်ပါတယ်။
Medicare Card ရှိခြင်းရဲ့ အဓိပ္ပာယ်က သင်ဟာ ငွေကြေးသက်သာစွာ ဒါမှမဟုတ် အခမဲ့ ဆေးကုသခွင့် ရရှိနိုင်ပါတယ်။
သင် ဆရာဝန်နဲ့ ပြတဲ့အခါမှာဖြစ်ဖြစ်၊ အစိုးရဆေးရုံမှာ ဆေးကုတဲ့အခါမှာဖြစ်ဖြစ်၊ ဒါမှမဟုတ် ဆေးဆိုင်မှာ သင့်အတွက် ညွှန်းပေးထားတဲ့ ဆေးကို ဝယ်တဲ့အခါမှာဖြစ်ဖြစ်၊ သင့် Medicare Card ကို အသုံးပြုရပါတယ်။
ကျွန်ုပ်တို့ဆီမှာ သင့်ရဲ့ လိပ်စာအမှန်ရှိဖို့ အရေးကြီးပါတယ်၊ အဲ့ဒါမှ ကတ်ပြားအဟောင်း သက်တမ်းကုန်ဆုံးတဲ့အခါမှာ ကျွန်ုပ်တို့ သင့်ကို ကတ်ပြားအသစ် ပို့ပေးနိုင်ပါမယ်။
သင့် Medicare Card ပျောက်ဆုံးသွားရင်ဖြစ်ဖြစ်၊ အခိုးခံရင်ဖြစ်ဖြစ်၊ ဒါမှမဟုတ် သင့် အသေးစိတ်တွေကို အသစ်ပြင်ချင်ရင်ဖြစ်ဖြစ်၊ သင် အောက်ပါအတိုင်း အလွယ်တကူ လုပ်နိုင်ပါတယ်။ 
· သင့် ဘာသာစကားနဲ့ ကျွန်ုပ်တို့ကို စကားပြောဖို့ 131 450 ကို ဖုန်းဆက်တာ၊ ဒါမှမဟုတ်
· service centre တစ်ခုကို သွားတာ၊ ဒါမှမဟုတ် 
· myGov မှတဆင့် အွန်လိုင်းအရ ပြုလုပ်တာတို့ဖြစ်ပါတယ်။

ကျန်းမာရေး စောင့်ရှောက်မှု ကတ်ပြား
Health Care Card ဟာ ကျန်းမာရေး စောင့်ရှောက်မှု ကုန်ကျစရိတ်တွေကို ပုံစံမျိုးစုံနဲ့ လျှော့ပေးပါတယ်။
Health Care Card က ကျန်းမာရေး စောင့်ရှောက်ခြင်းဆိုင်ရာ ဝန်ဆောင်မှုတွေ တစ်ချို့ရဲ့ ကုန်ကျစရိတ်၊ ဒါမှမဟုတ် ဆရာဝန်ညွှန်ကြားပေးတဲ့ဆေးတွေတစ်ချို့ရဲ့ ကုန်ကျစရိတ်ကို လျော့နည်းစေနိုင်ပါတယ်။ ဥပမာ ဆရာဝန်က သင့်ကို ဆေးညွှန်ကြားပေးတဲ့အခါမှာ ဆေးဖိုးကို လျှော့ပေးရကောင်း ပေးရနိုင်ပါတယ်။
သင့်ဆီမှာ Health Care Card ရှိရင် တစ်ချို့အဖွဲ့အစည်းတွေက သင့်ဆီက ငွေလျှော့ယူကြပါတယ်။ တစ်ခါတစ်လေ ဒီအဖွဲ့အစည်းတွေထဲမှာ အများပြည်သူ ခရီးပို့ဆောင်ရေး၊ အိမ်ထောင်စု ကျသင့်ငွေတောင်းခံလွှာတွေနဲ့ ပညာရေးဌာနတို့ ပါဝင်ကြပါတယ်။ သင့်ဆီမှာ Health Care Card ရှိရင် လူမှုအဖွဲ့အစည်းမှာ ရှိကြတဲ့ နေရာအတော်များများကလည်း ဈေးလျှော့ပေးကြပါတယ်။ သင်ဟာ က်ိုယ့ရဲ့ကတ်ပြားကို ပြရလိမ့်မှာဖြစ်ပြီး ဈေးလျှော့ပေး၊ မပေးဆိုတာကို အမြဲမေးရပါမယ်။ ဈေးလျှော့ပေးမှုက ပြည်နယ်၊ ဒါမှမဟုတ် ဒေသတစ်ခုစီမှာ ကွာခြားတာကြောင့် သင် စုံစမ်းမေးမြန်းဖို့ အရေးကြီးပါတယ်။  
သင် Centrelink ပေးငွေကို ရရှိရင် သင် Health Care Card ကို ရရှိကောင်းရရှိနိုင်ပါတယ်။
သင် ဝင်ငွေ ဘယ်လောက် ရရှိနေတာရဲ့ပြောင်းလဲမှု၊ သင် အလုပ်အသစ်ရခဲ့ရင်၊ ဒါမှမဟုတ် သင့် လိပ်စာပြောင်းတာတွေလိုမျိုး သင့်ဘဝသက်တမ်းမှာ ပြောင်းလဲမှုတွေ သင် ကျွန်ုပ်တို့ကို ပြောပြဖို့အရေးကြီးပါတယ်။
သင် ဩစတြေးလျားနိုင်ငံက ခေတ္တခဏ ထွက်ခွာသွားရင် သင့်ရဲ့ Health Care Card ဟာ များသောအားဖြင့် ခြောက်ပတ်အတွက် သက်တမ်းရှိနေပါဦးမယ်။  
နောက်ထပ်အချက်အလက်တွေအတွက်၊
· ဝန်ဆောင်မှုဌာနတစ်ခုကို သွားပါ 
· သင့် ဘာသာစကားနှင့် တစ်ဦးတစ်ယောက်ကို စကားပြောဖို့ 131 202 ကို ဖုန်းဆက်ပါ၊ ဒါမှမဟုတ်
· humanservices.gov.au မှာ ကြည့်ပါ

